
Numri i lëndës: 2022:136220 

Datë: 21.02.2024 

Numri i dokumentit:     05355703 

 

 

2022:138455 

 NË EMËR TË POPULLIT   

 

GJYKATA THEMELORE NË FERIZAJ, Departamenti i përgjithshëm, gjyqtarja e vetme 

gjykuese  Hakile Ilazi, me bashkëpunëtoren profesionale Adelina Idrizi, në çështjen penale 

kundër të akuzuarës A.G., për shkak të veprës penale Mashtrimi nga neni 323 par.1 të KPRK-

së, sipas aktakuzës së Prokurorisë Themelore në Ferizaj PP.II.nr.925/22 të datës 05.07.2022, në 

prezencë të prokurorit të shtetit Ardian Emini, dhe të akuzuarës A.G. me avokat mbrojtës me 

autorizim Av. Visar Musa, pas mbajtjes së shqyrtimit gjyqësor të mbajtur më datën 06.02.2024 

mori dhe publikisht komunikoi, ndërsa me datë 21.02.2024 përpiloi me shkrim këtë: 

 

                                                              AKTGJYKIM 

 

E akuzuara:A.G.  i lindur më 0....nga i ati N., dhe e nëna A. e gjinisë C. në  Ferizaj, me 

vendbanim në rrugën ‘‘B....’’ në Ferizaj, ka kryer fakultetin juridik, pronare e agjensionit ‘‘...., 

e pamartuar, shqiptare,  shtetase e Kosovës, e gjendjes së mesme ekonomike, me numër personal 

1.... 

 

                                                           ËSHTË FAJTOR 

Sepse: 

 

Gjatë muajit prill të  viti 2022 në Ferizaj në rrugën  ’’V....në agjesnison .... pronë e të pandehurës ,me 

dashje  me anë të paraqitjes së rreme të fakteve ,me qëllim të përfitimit të kundërligjshëm të dobisë 

pasurore për vete e mashtron dhe me këtë e nxit një person të kryej  një veprim i cili rezulton me dëme 

material  të pasurisë në atë mënyrë që e pandehura përmes kishte  internet ka publikuar  oferta  për 

pushime  verore në shtetin e Turqisë , duke ofruar dhe numrin e telefonit, ashtu që e dëmtuara SH.V., 

pasi vë kontakt  përmes rrjetit social Instagram , bijë dakord rreth ofertës  për fluturime për datën 

28.05.2022 për tre persona ,fillimisht më datë 06.04.2022  bën pagesën 50% përmes bankës , ndërsa 

pjesën tjetër të mbetur  më datë 06.05.2022 në para të gatshme në zyrën e agjesnisonit , dhe një ditë para 

fluturimet rreth orës 22;00 njoftohet  nga agjesnsioni  se është anuluar rezervimi dhe nuk mund të 

udhëtojnë, duke i shkaktuar kështu dëme material  në vlere prej 697€,  

me këtë ka  kryer veprën penale Mashtrim  nga neni 323 par.1 të KPRK-së. 

 

Andaj, Gjykata në bazë dispozitës së lartë shënuar si dhe neneve 2, 4, 7, 8, 17, 38, 39, 40, 69 dhe 

70 të KPRK-ës, si dhe në bazë të neneve 365, 370, 453 të KPP-së, të akuzuarën A.G. e, 

G J Y K O N 

 

Dënim me burg në kohëzgjatje prej 3 /tre/ Muaj, i cili dënim në bazë të nenit 44 të KPRK-së me 

pëlqimin e të akuzuarës i zëvendësohet me dënim në gjobë në shumën prej 150 € / njëqind e 

pesëdhjet euro/, të cilin dënim është i obliguar ta paguaj në afat prej 30 ditëve, pasi që aktgjykimi 

e merr formën e prerë. 

 

Nëse dënimi me gjobë nuk mund të ekzekutohet as në mënyra tjera të parapara me nenin 43 par. 

3 të KPRK-së, i njëjti do të zëvendësohet me dënim me burgim, ku do të ekzekutohet në atë 

mënyrë që për çdo 20 €/ njëzetë euro/ të gjobës së pa paguar, do t’i llogaritet me 1 /një/ ditë 

burgimi. 

 

Obligohet e akuzuara A.G. që në emër të kërkesës pasurore juridike, të dëmuarës SH.V. me 

vendbanim në rrugën ‘‘D....’’ Fushë Kosovës t’ia kompensoj dëmin e shkaktuar në shumën prej 

697€  /gjashqind e nëntëdhjetë e shtatë euro / në afat prej 30 /tridhjetë/ ditëve, nga dita e 

plotfuqishmërisë së aktgjykimit. Nëse dëmi nuk kompensohet në afatin e caktuar më lartë, me 

propozim të palës së dëmtuar do të bëhet përmbarimi i detyruar. 

 

Gjithashtu obligohet e akuzuara që në emër të shpenzimeve të paushallit gjyqësor të paguaj 

shumën prej 20 € /njëzetë /€uro, si dhe në bazë të nenit 36 par. 3 pika 3.1 të ligjit Nr. 08/L-109 

dhe nenit 449 par 2 nënpar 2.9 të KPPK-së për kompensimin e viktimave të krimit, të paguaj 

shumën prej 20 €uro /njëzet/, të gjitha brenda afatit prej 30 ditëve, pasi që aktgjykimi të merr 

formën e prerë, ose do të bëhet përmbarimi i detyruar sipas detyrës zyrtare. 

A r s y e t i m  

 

         Historiku i procedurës 

 

Prokuroria Themelore në Ferizaj ka ngritur aktakuzë PP.II.nr..../22 të datës 05.07.2022, kundër 

akuzuarës A.G. për shkak të veprës penale Mashtrimi nga neni 323 par.1 të KPRK-së. 

 

Gjykata pasi vlerësoi se është në kompetencë lëndore dhe territoriale për ta gjykuar këtë çështje 

penale, kishte caktuar seancën gjyqësore të shqyrtimit fillestar me datë 08.03.2023 në të cilin e 

akuzuara nuk e ka pranuar fajësinë. 

 

Në seancën e shqyrtimit gjyqësor të mbajtur më datën 06.02.2024, në praninë e prokurorit të 

shtetit Ardian Emini, të akuzuarës A.G. me mbrojtësin me autorizim av. Liman Musa. E akuzuara 

pas udhëzimeve nga gjykata në kuptim të nenit 241 par.1 të KPPK-se dhe pasi që e akuzuara ka 

deklaruar se i ka kuptuar në tërësi udhëzimet e dhëna nga gjykata,  në pajtim me nenin 241 par.3 

të KPPK-së shqyrtimi gjyqësor ka vazhduar me leximin e aktakuzës nga ana e prokurorit të 

shtetit dhe pasi që gjykata është bindur se e akuzuara e ka kuptuar në tërësi aktakuzën, duke 

vepruar sipas nenit 241 par. 4 të KPPK-së i ka ofruar mundësinë  që të deklarohet lidhur me 

fajësinë apo pafajësinë për veprën penale për të cilën është akuzuar. E akuzuara e ka pranuar 

fajësinë në shqyrtim gjyqësor.  

 

Deklarimet e palëve lidhur me pranimin e fajësisë nga e akuzuara 

 

Prokurori i shtetit lidhur me pranimin e fajsisë deklaron se pajtohet me pranimin e fajsisë nga i 

pandehuri thekson se ky pranim është bërë konform nenit 322 lidhur me nenin 242 të KPPK-së, 

pranimi është bërë në mënyrë vullnetare, i ka kuptuar natyrën dhe pasojat e pranimin të fajit, 

andaj kërkon nga gjykata që të merrë parasysh pranimin e fajsisë, i propozon gjykatës që ta marrë 

parasysh pranimin e fajsisë nga e akuzuara. 

Mbrojtësi i të akuzuarës me autorizim Av. Liman Musa lidhur me pranimin e fajsisë deklaron se 

pranimi i fajsisë është bërë pas konsultimeve të mjaftueshme me të si mbrojtës dhe i propozon 

gjykatës që ta aprovoj.  

 

E akuzuara me rastin e deklarimit lidhur me fajësinë apo pafajësinë për veprën penale për të cilat 

është akuzuar, në shqyrtimin gjyqësor ka theksuar se e ndien veten fajtor dhe e pranon fajësinë 

sipas të gjitha pikave të aktakuzës, pranimin e ka bërë në mënyrë vullnetare duke qenë i 

vetëdijshëm për pasojat që mund të vijnë si rezultat i pranimit të fajësisë. 

 

Fjala përfundimtare e palëve  

Prokurori i shtetit Ardian Emini në fjalën përfundimtare ka deklaruar se mbetet pranë aktakuzës 

kundër të akuzuarës A.G. për veprën penale Mashtrimi nga neni 323 par.1 të KPRK-së ngase 

nga provat e paraqitura në aktakuzë vërtetohet se është realizuar figura e veprës penale. I 

propozon gjykatës që të njejtën ta shpall fajtore dhe t’i shqiptoj dënimin sipas KPRK-së. Me 

rastin e matjes dhe shqiptimit të dënimit si rrethanë lehtësuese të merret pranimi i fajësisë, ndërsa 

rrethanë lehtësuese nuk është gjetur. 

 

Mbrojtësi me autorizim i të akuzuarës në fjalën përfundimtare ka deklaruar që pranimin e fajësisë 

ta marrë si rrethanë lehtësuese nën pretendimet se e akuzuara është vën nën lajthim nga kompania 

tjetër që ka bërë shitjen e biletave. I propozon gjykatës që si rrethana lehtësuese të marrë moshën 

e të akuzuarës, kërkim faljen, pranimin e fajësisë si dhe premtimin se në të ardhmen nuk do të 

përsërisë veprime të tilla. 

 

E akuzuara A.G. në fjalën përfundimtare ka deklaruar se e përkrah fjalën e mbrojtësit duke shtuar 

se është penduar, ka kërkuar falje, është hera e parë që bie ndesh me ligjin. Premton se do ta bëjë 

kompenzimin e të dëmtuarës dhe lut gjykatën që t’i shqiptoj një dënim më të butë. 

Vlersimi i gjykatës lidhur me pranimin e fajsisë nga e akuzuara  

 

Meqenëse e akuzuara e ka pranuar fajësinë në shqyrtim gjyqësor, gjykata vlerëson se ky pranim 

është në përputhje me kriteret e përshkruara më lartë, andaj gjyqtarja e vetme gjykuese  konform 

nenit 322 lidhur me nenin 242 paragrafit 4 të KPPK-së:  

 e pandehura kupton natyrën dhe pasojat e pranimit të fajit; 

  pranimi bëhet vullnetarisht nga e pandehura pas këshillimeve të mjaftueshme me 

mbrojtësin; 

  pranimi i fajësië mbështetet në faktet e çështjes që përmban aktakuza, në materialet e 

prezantuara nga prokurori i shtetit për plotësimin e aktakuzës të pranuar nga i pandehuri 

dhe çdo provë tjetër, siç është dëshmia e dëshmitarëve e paraqitur nga prokurori i shtetit 

ose i pandehuri; dhe  

 aktakuza nuk përmban asnjë shkelje të qartë ligjore ose gabime faktike. 

 

Gjykata për të vlerësuar pranimin e fajësisë shqyrtoi me kujdes kushtet e parapara nga neni 322 

lidhur neni 242 par. 1 të KPPRK-së dhe me këtë rast vlerësoi pranimi i fajësisë nga i akuzuari 

mbështet në faktet dhe prova materiale të rastit konkret dhe atë me provat e paraqitura nga 

Prokurori i Shtetit si: deklaratat e të dëmtuarës SH.V. , të dhënë para prokurorit të shtetit 

05.07.2022, deklarata e dëmtuarës SH.V. , të dhëne ne Stacionin policor në Ferizaj 

dt.14.06.2022, bileta  e udhëtimit  nga agjensioni  .... raporti i oficerit të datës 14.06.2022, kopje 

e fletëpagesës të datës 06.04.2022, foto dokumentacioni i agjensionit, kopje e  regjistrimit të 

biznesit nga ARBK-ja, kopjet e bisedave, kopja e fletëpagesës, deklarata e të pandehurës , të 

dhënë para hetuesve policor SP- Ferizaj më datë 16.06.2022,deklarata e të dëmtuarës SH.V.  të 

dhënë para hetuesve policor të dhënë para hetuesve policor SP- Ferizaj më datë 17.06.2022,si 

dhe shkresat e tjera në lëndë. 

 

Gjetjet e gjykatës lidhur me llojin dhe masën e dënimit  

Duke vlerësuar në aspektin juridik gjykata gjeti se në veprimet e të akuzuarës ekzistojnë të gjitha 

elementet objektive dhe subjektive të veprës penale Mashtrimi nga neni 323 par.1 të KPRK-së 

meqë me datë, vend dhe kohë siç është përshkruar hollësisht në dispozitiv të këtij aktgjykimi i 

akuzuari me veprimet e tij në kundërshtim me dispozitat ligjore ka konsumuar elementet e veprës 

penale të lartcekur. 

 

Me rastin e matjes së llojit dhe lartësisë së dënimit për të akuzuarin, Gjykata vlerësoi rrethanat 

në kuptim të nenit 69 dhe 70  të KPRK-së, dhe gjeti si rrethanë lehtësuese pranimin e fajësisë, 

pendimin e sinqertë dhe real për veprën penale të kryer, faktin se e akuzuara nuk rezulton të ketë 

pasur ndonjë aktgjykim të plotëfuqishëm për vepra të tilla penale, ndërsa si rrethanë rënduese 

gjykata gjeti përgjegjësinë penale si dhe rrezikshmërinë konkrete të veprës penale. 

Gjykata është e bindur  se edhe me një dënim si në dispozitiv të këtij aktgjykimi, duke marrë 

parasysh edhe faktin se i akuzuari ka bërë pranimin e fajësisë, do të arrihet qëllimi i përgjithshëm 

i dënimeve i paraparë në nenin 38 të KPRK-ës, përkatësisht dënimi i shqiptuar është plotësisht i 

justifikueshëm, në përshtatje me rrethanat e kryerjes, rrezikshmërinë e saj dhe të autorit të saj, 

që do të shërbej në parandalimin e kryesit nga kryerja e veprave penale në të ardhmen (preventiva 

speciale) si dhe do të arrihet qëllimi  që ti përmbaj personat e tjerë nga kryerja e veprës penale 

(preventiva gjenerale), si dhe të shprehë gjykimin shoqëror për veprën penale, ngritjen e moralit 

dhe forcimin e detyrimit për respektimin e ligjit. 

 

Shpenzimet e procedurës dhe kërkesa pasurore-juridike  

Vendimi lidhur me kërkesën pasurore-juridike është marr në kuptim të nenit 463 par. 1 dhe 2 të 

KPPRK-së, sepse e njëjta është precizuar nga pala e dëmtuar dhe nuk kontestohet nga i akuzuari. 

Vendimi mbi shpenzimet paushallë është marr në kuptim të dispozitës së nenit 452 paragrafi 1 

lidhur me nenin 449 paragrafi 1 dhe 2 nën paragrafi 2.6 të KPPRK-së. 

Vendimi mbi Kompensimin e Viktimave te Krimit është marrë ne kuptim te nenit 36 paragrafi 3 

nën paragrafi 3.1 të Ligjit Nr.08/L-109 për Kompensimin e Viktimave te Krimit. 

 

 Në bazë të së theksuarës më lartë u vendos  si në dispozitiv të këtij aktgjykimi. 

GJYKATA THEMELORE NË FERIZAJ 

Departamenti i përgjithshëm, Divizioni penal 

2022:138455 datë 21.02.2024 

 

                                                           Gjyqtarja e vetme gjykuese 

                                                        Hakile Ilazi      

 

 

KËSHILLË JURIDIKE: Kundër këtij aktgjykimi është e lejuar ankesa Gjykatës së Apelit në 

Prishtinë, në afat prej 30 ditësh, nga dita e pranimit  të aktgjykimit nëpërmjet  kësaj gjykate. 


